
 
 גאווערנער קעטי האקול   10/27/2025  אויף תיכף ארויסצוגעבן:

 
 

גאווערנער האקול האלט אפ ראלי מיט ניו יארקער וועלכע זענען באטראפן דורך רעפובליקאנע 
  מיליאן דאלאר אין עמערדזשענסי עסנווארג הילף געלטער 30פינאנצירונג שניטן און אנאנסירט 

  

 –מיליאן ניו יארקער אויסגעשטעלט צו פארלירן זייער עסנווארג הילף אין נאוועמבער  3נאענט צו 
  צוליב רעפובליקאנער פעדעראלע רעגירונג שאָטדאַון –שטייענדיג בעפאר טענקסגיווינג 

  

 30זאגט זיך אפ פון ארויסלאזן פעדעראלע געלטער, טוט גאווערנער אונטעראיילן  USDAאזוי ווי 
מיליאן   11מיליאן מאלצייטן אריבער די סטעיט, אין צוגאב צו די  16מיליאן דאלאר צו שטיצן איבער 

  דאלאר אין עמערדזשענסי עסנווארג באנק געלטער אנאנסירט לעצטע וואך
  

העלט אינשורענס פּרימיומס אנגעהויבן   ACAהעכערונג אין  40%ניו יארקער וועלן זעהן א  140,000
  1פון נאוועמבער 

  
מיליאן ניו יארקער אפגעשטופט אן א באשטימטע דאטום אזוי ווי  1.5הייצונג הילף פאר מער פון 

  ווינטער דערנענטערט זיך
  

פאר ניו יארקער צו מיטטיילן   – ny.gov/federalcuts –גאווערנער עפנט אויך נייע וועבזייטל 
  זייערע געשיכטעס איבער די ווירקונגען פון פעדעראלע פינאנצירונג שניטן

  
  

)האקול( האט זיך היינט פארזאמלט מיט ניו יארקער וועלכע זענען באטראפן געווארן   Hochulגאווערנער 
אנזייענדע שניטן צו העלט קעיר, עסנווארג הילף און  -דורך וואשינגטאן רעפובליקאנער'ס חורבנות

אנדערע קריטישע פראגראמען. מיט נאענט צו דריי מיליאן ניו יארקער אויסשטייענדיג צו פארלירן די  
 Supplementalווארג הילף וואס זיי באקומען פון דעם סאָפּלעמענטעל נוּטרישען הילף פראגראם )עסנ

Nutrition Assistance Program, SNAP צוליב די רעפובליקאנע  1( אנגעהויבן פון נאוועמבער ,
מיליאן   30פעדעראלע רעגירונג שאָטדאַון, האט די גאווערנער אויך אנאנסירט אז זי איילט אונטער 

מיליאן מאלצייטן. די צוגאבליכע פינאנצירונג פאלגט נאך   16דאלאר אין סטעיט געלטער צו שטיצן איבער 
מיליאן דאלאר צו שטיצן   11)האקול('ס אנאנסירונג לעצטע וואך איבער מער פון  Hochulגאווערנער 

לאקאלע עמערדזשענסי עסנווארג הילף. די גאווערנער'ס פינאנצירונג אנאנסירונגען קומען אין די צייט  
זאגן זיך אפ פון ארויסלאזן די פעדעראלע פינאנצירונג   USDAוואס פעדעראלע אדמיניסטראטארן ביי די 

באקומען זייער עסנווארג הילף פאר נאוועמבער.   SNAPוואס איז נויטיג צו זיכער מאכן אז מענטשן אויף 
דאס וועט זיין די ערשטע מאל אין די היסטאריע פון די פאראייניגטע שטאטן וואס א פעדעראלע 

 אדמיניסטראציע האט אפגעשטעלט עסנווארג הילף דורכאויס א רעגירונג שאָטדאַון.  
  

טעגליכע ניו  -וואו טאג נייע וועבזייטל)האקול( היינט געעפנט א  Hochulאין צוגאב, האט גאווערנער 
אנזייענדע ווירקונגען פון  -יארקער קענען מיטטיילן זייערע פערזענליכע געשיכטעס איבער די חורבנות

וואשינגטאן רעפובליקאנער'ס שניטן צו העלט קעיר, עסנווארג הילף און אנדערע קריטישע פראגראמען.  

https://gcc02.safelinks.protection.outlook.com/?url=http%3A%2F%2Fny.gov%2Ffederalcuts&data=05%7C02%7CRicardo.Pelaez%40otda.ny.gov%7C9a541c20af8e4ab0fec608de1565361f%7Cf46cb8ea79004d108ceb80e8c1c81ee7%7C0%7C0%7C638971721603360763%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=6APAmibpItl0gsE%2BpUMuuiN2tdIZbKtVpLy6sdx6BBs%3D&reserved=0
https://gcc02.safelinks.protection.outlook.com/?url=https%3A%2F%2Fwww.ny.gov%2Ffederalcuts&data=05%7C02%7CRicardo.Pelaez%40otda.ny.gov%7C9a541c20af8e4ab0fec608de1565361f%7Cf46cb8ea79004d108ceb80e8c1c81ee7%7C0%7C0%7C638971721603384460%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=z257VCaENs6W4j5kA5yB2sYlJLKGZuW29qQKo%2BX0rTk%3D&reserved=0


גיבט פונקטליכע ציפערן איבער די ווירקונגען אויף ראיאנען   –  ny.gov/federalcuts –די נייע וועבזייטל  
מיטלען וועלכע זענען דא צו באקומען פאר ניו  -אריבער די סטעיט און רעכנט אריין באטרעפנדע הילפס

  יארקער וועלכע ווערן אפעקטירט דורך די שניטן. 
  

"איך טוה אלעס אין מיין כוח צו פארלייכטערן די קלאפ פון די חורבן וואס רעפובליקאנער אין וואשינגטאן  
"כאטש איך האב  )האקול( געזאגט. Hochulהאט גאווערנער ברענגען אן אויף אונזער סטעיט", 

-געזאגט מערערע מאל אז קיין איין סטעיט קען דאס נישט נעמען אויף זיך צו ערזעצן די חורבנות
אנזייענדע שניטן, בין איך פארפליכטעט צו זיכער מאכן אז ניו יארקער גייען נישט הונגעריג דעם האלידעי  

יידן פון די קאנסעקווענצן פון די  סעזאן, און איך נעם אונטער שריט צו שטיצן די פאמיליעס וועלכע ל
אכזריות פון די רעפובליקאנער. רעפובליקאנער אין קאנגרעס האבן געגעבן זייערע שטימעס צו  

אוועקרייסן העלט קעיר און קריטישע סערוויסעס פון מיליאנען פון ניו יארקער, און מיין אדמיניסטראציע  
  ו האלטן פאראנטווארטליך דערפאר." און די מענטשן פון ניו יארק וועלן פארזעצן זיי צ

  
נאכדעם וואס זייער 'גרויסע עקלדיגע ביל' האט אוועקגענומען די העלט אינשורענס דעקונג פון נאענט צו  

הויזגעזינדער פארלירנדיג   300,000צוויי מיליאן ניו יארקער און איז ערווארטעט צו פירן צו מער פון  
SNAP  נוצט דער ווייסער הויז אויס גי אומזיכערהייט פון די רעגירונג שאָטדאַון צו    — עסנווארג הילף

)טראמפ( אדמיניסטראציע און וואשינגטאן   Trumpאנזייען נאך אפילו מער כאאס. סיידן אויב די 
רעפובליקאנער נעמען שריט צו ברענגען אן ענדע צו די רעגירונג שאָטדאַון אדער צו צושטעלן די געלטער  

, קאטאסטראפאלע 1געהויבן פון נאוועמבער פאר קריטישע פראגראמען, וועלן ניו יארקער אויסשטיין, אנ
ארויפגייענדע העלט קעיר פּרימיומס און א פארלוסט פון אנדערע  -שניטן צו עסנווארג הילף, שארף

 קריטישע פראגראמען ווי הייצונג הילף.  
  

יעדן חודש צו ברענגען צועסן   SNAPנאענט צו דריי מיליאן ניו יארקער וועלכע פארלאזן זיך אויף  •
בענעפיטן   SNAPפאר זיך און זייערע פאמיליעס זענען אויסגעשטעלט נישט צו באקומען זייערע 

  שטייענדיג בעפאר די טענקסגיווינג האלידעי —אין נאוועמבער 
ניו יארקער וועלן זעהן זייערע העלט קעיר פּרימיומס שארף ארויפגייענדיג מיט נאענט   140,000 •

  פראצענט 40צו 
 ,Home Energy Assistance Programגעלטער פאר דעם היים ענערגיע הילף פראגראם ) •

HEAP מיליאן ניו יארקער זיך צו   1.5( זענען אפגעשטופט, מאכנדיג דאס שווערער פאר מער פון
ערלויבן צו באצאלן זייערע יוטיליטי בילס און זיך האלטן ווארעם אזוי ווי די טעמפעראטורן הויבן  

  אן פאלן און ווינטער דערנענטערט זיך
פריע חינוך איז אין געפאר אריבער די סטעיט מיט א מאנגל אין פעדעראלע פינאנצירונג צו שטיצן   •

Head Start  פראגראמען  
קריטישע אינפראסטרוקטור פראיעקטן און דזשאבס וועלן געשטעלט ווערן אין געפאר מיט שניטן   •

  צו אינפראסטרוקטור און סעקיוריטי פינאנצירונג

  
"רעפובליקאנער אין   )קירסטען דזשיליבראנד( האט געזאגט, Kirsten Gillibrandסענאטארשע 

קאנגרעס האבן אומנויטיגערהייט געברענגט די רעגירונג צו א שאָטדאַון, און יעצט זאגן זיי זיך אפ פון  
ארבעטן מיט דעמאקראטן צו אנהאלטן די בענעפיטן וועלכע שטעלן עסנווארג אויפן טיש פאר מיליאנען ניו  

אויס אראפוועגנדע העלט קעיר קאסטן געטריבן  יארקער. אזוי ווי פאמיליעס אריבער ניו יארק שטייען 
 —)טראמפ( אדמיניסטראציע פּאליסיס וועלכע בענעפיטירן די רייכסטע אמעריקאנער  Trumpדורך 

באצאלנדע -האבן קאנגרעס רעפובליקאנער געלאזט וואשינגטאן אויף וואקאציע אויפן חשבון פון שטייער
עס איז צייט פאר זיי צו צוריקגיין צום ארבעט און סוף כל סוף אנהויבן ארבעטן בשותפות מיט   בירגער.

  דעמאקראטן צו אראפנידערן קאסטן פאר ארבעטנדע פאמיליעס." 

  

https://gcc02.safelinks.protection.outlook.com/?url=http%3A%2F%2Fny.gov%2Ffederalcuts&data=05%7C02%7CRicardo.Pelaez%40otda.ny.gov%7C9a541c20af8e4ab0fec608de1565361f%7Cf46cb8ea79004d108ceb80e8c1c81ee7%7C0%7C0%7C638971721603399204%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=Yl4E23GRdO0wbA5169VN6WMRs05L1bLN2Lr3uPeVEkE%3D&reserved=0


, "העלט קעיר פּרימיומס זענען  )דזשעראלד נעדלער( האט געזאגט Jerrold Nadlerקאנגרעסמאן 
בענעפיטן פאר איבער דריי מיליאן ניו   SNAPאויסגעשטעלט צו שארף ארויפגיין בקרוב און נאוועמבער 

יארקער זענען אין געפאר צוליב די רעפובליקאנע שאָטדאַון. רעפובליקאנער דראהען צו לאזן  
אמעריקאנער מיט נידעריגע איינקונפט הונגערן פאר זייער פאליטישע רווח. איך האב גערופן אויף די  

Trump   טראמפ( אדמיניסטראציע זיך צו באנוצן מיט יעדע כלי וואס שטייט איר צום האנט צו האלטן(
עסנווארג הילף אנקומענדיג צו הונגעריגע עלטערע מענטשן, וועטעראנען און פאמיליעס מיט קינדער. די  

בענעפיטן דורך די רעזערוו קאסע  SNAPרוב נאוועמבער אדמיניסטראציע האט די אויטאריטעט צו דעקן 
און קען זיך באנוצן מיט איר טראנספער אויטאריטעט צו צולייגן די רעשט. אויב זיי זאגן זיך אפ פון  
אונטערנעמען שריט, איז דאס א בכוונה'דיגע אויסוואהל צו אראפנעמען עסנווארג פון די טישן פון  

ין אפגעשטעלט פאר איבער א חודש, און עס איז שוין  מיליאנען אמעריקאנער. דערווייל, איז קאנגרעס שו
פון לאנג צייט פאר רעפובליקאנער צו צוריקגיין צום ארבעט צו העלפן פאמיליעס שטעלן עסנווארג אויפן  
טיש און האלטן זייער אפאָרדעבעל העלט קעיר. די גאווערנער'ס נייע וועבזייטל וועט העלפן ניו יארקער  

ער די סטעיט טרעפן די מיטלען און הילף וואס זיי דארפן ביז רעפובליקאנער קומען צוריק צו די  אריב
  פארהאנדלונג טיש און עפענען די רעגירונג." 

  
"פאמיליעס אריבער קווינס  )גרעגארי וו. מיקס( האט געזאגט,  Gregory W. Meeksקאנגרעסמאן 

און אריבער די סטעיט באצאלן די פרייז פאר די רעפובליקאנער שניטן צו העלט קעיר און עסנווארג הילף.  
)האקול( שטעלט זיך ארויס פאר ניו יארקער אין די צייט וואס רעפובליקאנער אין   Hochulגאווערנער 

וואשינגטאן לייגן פאליטיק העכער מענטשן און געניסן פון א וואקאציע. די נייע וועבזייטל איז וויכטיג ווייל  
י  עס מוטיגט ניו יארקער צו מיטטיילן זייערע ערפארונגען און הייבט ארויס די שאדן וואס ד

רע קאמיוניטיס. דעמאקראטן  אומפאראנטווארטליכע רעפובליקאנע פּאליסיס ברענגען אן אויף אונזע
קעמפן צו באשיצן עסנווארג הילף פאר אמעריקאנער און אראפברענגען די קאסטן פון לעבן אריבער דאס 

  לאנד." 
  

"אין לויף פון די פארגאנגענע עטליכע  )פאול טאנקאו( האט געזאגט, Paul Tonkoקאנגרעסמאן 
חודשים, האבן קאנגרעס רעפובליקאנער אנגעברענגט עכטע ווייטאג אויף פאמיליעס אין יעדע ווינקל פון  

אוועקרייסנדיג העלט קעיר, אויסליידיגנדיג די קאסעס פון עסנווארג און היים הייצונג   —אונזער סטעיט 
מיליאנען. מיט די אפענע איינשרייבונג תקופה זיך אנהויבנדיג  הילף און ארויפטרייבנדיג קאסטן פאר 

קומענדיגע חודש, און פאמיליעס זיך גרייטנדיג פאר שארף שטייגנדע פּרימיומס און די פארלוסט פון  
SNAP ר מאכן אז ניו יארקער האבן די  בענעפיטן, איז דאס קיינמאל נישט געווען מער דרינגנד צו זיכע

מיטלען און אינפארמאציע וואס זיי דארפן צו איבערלעבן. די נייע אינציאטיוו גיבט די כלים פאר פאמיליעס  
א פלאץ צו מיטטיילן זייערע   —אנזייענדע שניטן און פונקט אזוי וויכטיג -צו דורכשוויצן די חורבנות

קעמפן פאר זייערע פריאריטעטן קעגן די הארצלאזע   געשיכטעס כדי מיר זאלן קענען פארזעצן צו
  רעפובליקאנע רעזשים." 

  
"איך האב געבעטן די איינוואוינער אין מיין   )גרעיס מענג( האט געזאגט, Grace Mengקאנגרעספרוי 

דיסטריקט צו מיטטיילן זייערע געשיכטעס איבער די ווירקונג פון העכערע העלט קעיר קאסטן, און עס  
)האקול( אוועקשטעלנדיג אן ענטליכע אונטערנעמונג פאר   Hochulדערפריידט מיר צו זעהן גאווערנער 

אלע ניו יארקער. איך באדאנק איר פארן זיין אזא אנטשלאסענע שטיצערין פאר אונזער קאמף קעגן די  
אנזייענדע ווירקונגען אויף אונזער סטעיט. איך  -רעפובליקאנע שניטן וועלכע דראהען צו האבן חורבנות

יק עפענען די רעגירונג און  וף אויף רעפובליקאנע פירער צו זאפארט צור חזר נאכאמאל איבער מיין ר
אדרעסירן די העלטקעיר קריזיס, און איך וועל פארזעצן זיי צו דרוקן צו טוהן אזוי. פון העלט קעיר ביז  

מוזן מיר אפשטעלן די שאדן וואס טוט וויי ניו יארק   —עסנווארג הילף און אנדערע קריטישע סערוויסעס 
 און קאמיוניטיס אריבער דאס לאנד."  

  



"איך בין דאנקבאר פאר  )דזשאָוסעף מארעלי( האט געזאגט, Joseph Morelleקאנגרעסמאן 
)האקול( פארן גיבן פאר מער מענטשן די טשאנס צו מיטטיילן זייערע געשיכטעס. אין   Hochulגאווערנער 

די צייט וואס זי און אונזערע לאקאלע שותפים קעמפן צו באשיצן אונזערע קאמיוניטיס, וועל איך פארזעצן  
ג שטייט פאר  צו שטופן אין וואשינגטאן צו אפשטעלן די אכזריות'דיגע שניטן און זיכער מאכן אז די רעגירונ

  די מענטשן וועמען עס דארף צו באדינען." 
  

נישט קיין   SNAP"אין די בראנקס, איז  )ריטשי טאָרעס( האט געזאגט, Ritchie Torresקאנגרעסמאן 
  150,000טרוקענע פּאליסי אויף פאפיר. עס איז די חילוק צווישן הונגער און סטאביליטעט פאר איבער 

פאמיליעס. ווען רעפובליקאנער אין וואשינגטאן דראהען צו שניידן עסנווארג הילף, דראהען זיי צו  
טנדע עלטערן אין קאמיוניטיס  אראפנעמען מאלצייטן פון די טישן פון קינדער, עלטערע מענטשן און ארבע

)האקול( פארן קעמפן צו באשיצן ניו יארקער פון די   Hochulווי מיין. איך בין דאנקבאר פאר גאווערנער 
  אכזריות פון די שניטן און פארן שטיין מיט די וועלכע האבן די ווייניגסטע." 

  

בענעפיטן   SNAP"אפהאלטן  )דזשאן וו. מעניאן( האט געזאגט, John W. Mannionקאנגרעסמאן 
פון מיליאנען אמעריקאנע קינדער, עלטערע מענטשן און וועטעראנען איז די נישט ריכטיגע אויסוואהל 

)טראמפ( אדמיניסטראציע. אזוי ווי איך האב געזאגט אין די פארגאנגענהייט, האט  Trumpדורך די 
קאנגרעס שוין באשטעטיגט ביליאנען דאלארן אין רעזערוו געלטער וועלכע קענען יעצט גענוצט ווערן צו  

)האקול( פארן   Hochulבאשיצן מענטשן'ס געזונטהייט און זיכערהייט. איך בין דאנקבאר פאר גאווערנער 
גיבן ניו יארקער א שטימע צו מיטטיילן וויאזוי די אכזריות'דיגע און אומנויטיגע שניטן אפעקטירן זייערע  

לעבנס. איך וועל פארזעצן צו קעמפן צו זיכער מאכן אז קיינער אין אונזער סטעיט בלייבט נישט אן  
  עסנווארג, העלט קעיר אדער פונדאמענטאלע שטיצע." 

  
"אזוי ווי פאמיליעס אין מערב ניו  )טימאטי קענעדי( האט געזאגט,  Timothy Kennedyקאנגרעסמאן 

יארק מוטשענען זיך צו באצאלן זייערע בילס, שלעפן וואשינגטאן רעפובליקאנער ארויס די טעפעך  
אויסליידיגנדיג די קאסעס פון זייער העלטקעיר, אראפנעמענדיג עסנווארג פון   —אונטער זייערע פיס 

באצאלן די קאסטן פון זייער כאאס. איך באדאנק  זייערע טישן און איבערלאזנדיג ארבעטנדע מענטשן צו 
)האקול( פארן זיין א שטארקע שותף'טע ביים באשיצן ניו יארקער פון די   Hochulגאווערנער 

אנער שפילן אכזריות'דיגע און אומפאראנטווארטליכע שניטן. אין די צייט וואס קאנגרעס רעפובליק
פאליטיק מיט מענטשן'ס לעבנס, טוהען מיר אין ניו יארק שטעלן ארבעטנדע פאמיליעס ערשט און קעמפן  

 צו אפרופן די שניטן."  
  

"די נייע פארטאל געעפנט  )גוסטאוואָו ריווערא( האט געזאגט,  Gustavo Riveraסטעיט סענאטאר 
)האקול( וועט גיבן ניו יארקער די געלעגנהייט צו מיטטיילן זייערע געשיכטעס   Hochulדורך גאווערנער 

שניטן. מיליאנען ניו יארקער זענען   HR1)טראמפ('ס  Trumpאנזייענדע ווירקונגען פון -פון די חורבנות
אויסגעשטעלט צו זעהן זייערע העלטקעיר און ענערגיע קאסטן באדייטנד ארויפגיין. פאמיליעס וועלן  

אונזער סטעיט וועט  בענעפיטן אויף וועלכע זיי פארלאזן זיך צו איינקויפן אין גראסערי.  SNAPפארלירן 
זיך דארפן אהערשטעלן צו פארלייכטערן די קלאפ פון די אומגעהויערע שניטן און שטיצן בירגער וועלכע  

  זענען פארראטן געווארן דורך וואשינגטאן רעפובליקאנער." 
  

"די   )ראַקסען דזש. פּערסאוד( האט געזאגט, Roxanne J. Persaudסטעיט סענאטארשע 
זיי   —אומפאראנטווארטליכע פעדעראלע שניטן זענען נישט בלויז טרוקענע ציפערן אויף א בודזשעט 

באטרעפן עכטע מענטשן וועלכע וועלן זיך מוטשענען צו שטעלן עסנווארג אויפן טיש, זיך ערלויבן זייער  
ן זיך פילן פאר א לאנגע מעדיצין אדער האלטן זייערע היימער ווארעם דעם ווינטער. די ווירקונגען וועל

צייט, און מיר מוזן שטיין פאראייניגט צו באשיצן ניו יארקער פון וואשינגטאן'ס פאליטישע שפילערייען צו  
  זיכער מאכן אז קיין איין פאמיליע ווערט נישט איבערגעלאזט פון הונטן." 

  



, וועט איר איינגעמאלדן ווערן ביז  SNAPאויב איר זענט אן איינוואוינער פון ניו יארק סטעיט וואס נוצט 
 איבער סיי וועלכע אפיציעלע נייעס אין באציאונג צו אייערע נאוועמבער בענעפיטן.   1נאוועמבער 

